
30 s. MATTE.

11 E i Farizei vedendu questa cosa dixeivan a i so
discepuli: perchè vostru Meistru u mangia cu i pübblicani
e cui peccatui?

12 Ma Gesü avendu sentìu u g’ha ditu: quelli che
stan ben nun han bezeugnu du megu, ma quelli che sun
marotti.

13 Ouа andæ e imparæ che cose segge: mi veuggiu
a mizericordia e nun u sacrifisiu; perchè nu sun vegnüu
a ciammà i giüsti ma i peccatuì.

14 Allùa se sun accustæ a lê i discepuli de Giuvanni
dixendu: perchè nuì e i Farizei zazünemmu de spessu, e
i to discepuli nu zazünhan?

15 Gesü u g’ha ditu: peuan furse i cumpagni du spuzòu
ese in lüttu scinchè u spuzòu u l’è cun lu? ma vegnià u
tempu che ghe sâ piggiòu u spuzòu e allùa zazüniàn.

16 Nisciün attacca ün pessu de pannu neuvu a ün
vestî vegiu, perchè quella zunta a porta via quarche cosa
a u vestî, e u strassu diventa ciü grande.

17 Nè mettan u vin neuvu in tê pelle vegie, âtrimenti se pertüzan ê pelle e se versa u vin, e ê pelle van
in malùa; ma se mette u vin neuvu in tê pelle neuve e
tütti duì se cunservan.

18 Mentre u parlava a lu de queste cose, eccu che se
gh’è accustòu ün di cappi, e u l’adorava dixendu: Segnû,

